
Annotatsiya: Ushbu maqolada ko‘proq o‘quvchilar bilim olishining yosh va
psixologik xususiyatlari bilan bog‘liq jihatlari keltirib o‘tilgan, shaxsga nisbatan

yondashuv haqida keng yoritilgan.

Kalit so‘zlar: shaxs, o‘quvchi, yosh xususiyatlari, chaqgaloglik, go‘daklik,

maktab davrlari, metod.

Yurtimizda ta’lim sohasida amalga oshirilayotgan ezgu islohatlar barcahsi
xalqimiz kelajagini ko’zlab amalga oshirilmoqda. O’zbekiston Respublikasining
2020-yil 23-sentyabrda qabul qilingan  “Ta’lim to’g’risida’gi qonunda ham
makatblarda o’qitish tizmiga alohida e’tibor qaratilgan. Bugungi kunda maktab
o‘quvchilariga ta’lim-tarbiya berishda ularning har birining o‘zgacha xislatga va
xarakterga ega ekanligini doimo inobatga olish dolzarb masalalardan biridur.

O‘quvchilar aynan maktab ta’limida o‘zi uchun ideal deb bilgan kasbi orqali
kelajak maqsadlarini qo‘yadi. Aynan shuni inobatga olgan holda ular bilan ishlashga
jiddiy yondashish zarurati tug‘iladi. Axir "yaxshi o‘qituvchi tushuntiradi, buyuk
o‘qituvchi ilhomlantiradi" deb ham bejizga aytilmagan. Ammo shuni inobatga olish
ham kerakki, bunda ayni bir yoshdagi o‘quvchilar yoxud ayni bir guruhda tahsil
olayotganlarning umumiy qarashlari, o‘rganish metodlari bo‘lish ehtimolligi mavjud.
Aynan shuning uchun ham o‘quvchi yoshidan kelib chigqan holda unga nisbatan

kerakli metodlarni qo‘llash magsadga muvofiq.

Umumiy jihatdan olib qaralganda, o‘quvchilar bilim va ko‘nikmalarining katta
qismi maktabgacha ta’lim muassasalari va maktab hududiga to‘g‘ri keladi. Demak,
unga nisbatan munosabat va e’tiborni bu davrda to‘g‘ri shakllantirish juda muhim
ahamiyatga egadir. Agar bolaning yoshlik davrlari, ya’ni maktabgacha bo‘lgan va
kichik maktab yoshidagi davrini olib garaydigan bo‘lsak, bunday yoshdagi
o‘quvchilar asosan o‘yin yordamida tashqi dunyodan axborotlarni gabul qiladi.
Ularga bir joyda doimiy o‘tirish, buyruglarga asoslangan holda dars mashg‘ulotlarida
ishtirok etish juda og‘ir. Shuning uchun yosh bolalarga ta’lim berishda ko‘proq rolli
o‘yinlar tashkil etish, rag‘batlantiruvchi metodlar qo‘llash, o‘zining harakat va
intilishlarini doimiy maqtash yaxshi samara berishi mumkin.

O‘rta maktab yoshi bolalarda ko‘proq 12-15 yosh oralig‘iga to‘g‘ri keladi. Bu
paytda o‘quvchilar o‘z yon-atrofidagi vogea-hodisalar va taassurotlar to‘g‘risida
chuqurroq yondasha boshlaydilar. Oldinlari ular uchun har ganday voqelik yangilik
bo‘lib tuyulgan bo‘lsa, endi ular ushbu holatga oldingidan o‘zgacha nazar bilan
qaraydi. O‘qituvchilarni ham o‘zlari uchun "yaxshi" va "yomon" sifatlar asosida
ajratish yuzaga keladi. Bu davrda ularning o‘zlashtirishida buzilish va motivatsion
yetishmovchilik kelib chiqishi mumkin. Endi ular tarbiyaviy buyruqlarni oldingiga
nisbatan yaxshi bajara oladi, shaxs o‘rnida tarkib topish boshlanadi. Odatda bu
bolalarda "balog‘at davri" deb ataluvchi psixologik jarayon kechishi tufayli gormonal
o‘zgarishlar jinsiy, psixologik fiziologik o‘zgarishlarga sababchi bo‘ladi. Har bir
o‘quvchiga qiziqgishlaridan kelib chigqan holda dars o‘tish yaxshi ta’sir ko‘rsata oladi,
shuning uchun ularning bu o°zgarishlarini to‘g‘ri qabul qilib, dars jarayonida o‘quvchi
ishtirokini yanada oshirish, nazariy bilimlarni asosan amaliyotda qo‘llanilishi bilan
bo‘g‘liq holatlarni misol tarigasida keltirib darsni olib borish lozim.

Katta maktab yoshidagi o‘quvchilarda jismoniy hamda ruhiy holat ancha
barqarorlashadi. Ular asosan maktabning 9-11-sinf o‘quvchilari, akademik litsey,

kasb-hunar kolleji talabalari bo‘lishadi. Bu holatda ular kelajak uchun maqsad qo‘yib,

unga nisbatan harakat qilishni yaxshi anglab yetgan holda har bir harakatini "yetti
o‘lchab", keyin amalga oshiradigan holatda bo‘ladilar. Ijtimoiylashuv kuchayadi,
ma’naviy hamda axloqiy xislatlar tarkib topadi, asosiysi, ular endi o‘zini kattalardek
tuta boshlaydilar. Ammo bu turdagi o‘quvchilar kattalardek bo‘lish istagi yomon
illatlarga ruju qo‘yish bilan yakun topishi ham mumkin. Shuning uchun bu turdagi
bolalar bilib-bilmay xato qilib qo‘ysa, ular bilan kattalardek munosabatda bo‘lib ish
tutish talab etiladi, zeroki "birinchi xatoingdan qo‘rqma, ikkinchi xatoga yo‘l qo‘yma"
qabilida ish tutish darkor. Javobgarlik hissi ham ayni shu davrda takomillashib boradi.

Xulosa o‘rnida, har bir o‘quvchi birinchi navbatda ijtimoiy hamda pedagogik,
psixologik jihatdan shaxs deb yuritilar ekan, unga nisbatan turli yosh va psixologik
davrlarda turlicha munosabatda bo‘lish hamda ta’lim berishning turli metodlarini
qo‘llash samaraga boshlovchi kalit yoxud to‘g‘ri yo‘l bo‘la oladi. Albatta tajribali
hamda hozirgi zamon pedagoglari ushbu ma’lumotlar bilan ham tanish bo‘lishi
foydadan xoli emas.

